Հ Ի Մ Ն Ա Վ Ո Ր ՈՒ Մ

«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի           N 1515-Ն որոշման մեջ փոփոխություններ և լրացումներ կատարելու մաuին» Հայաստանի Հանրապետության կառավարության որոշման նախագծի ընդունման վերաբերյալ
1.Իրավական ակտի ընդունման անհրաժեշտությունը և ընթացիկ իրավիճակը.
ՀՀ կառավարության տվյալ որոշման նախագծով ՀՀ ոստիկանության 1014 «Հասարակական անվտանգության ապահովում», 1083 «Անձնագրերի և վիզաների տրամադրում, բնակչության պետական ռեգիստրի միասնական համակարգի վարում», 1095 «Ոստիկանության  աշխատողների և նրանց ընտանիքի անդամների առողջության պահպանում», 1158 «Ոստիկանության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» և 1175 «Ճանապարհային երթևեկության անվտանգության ապահովում» ծրագրերում նախատեսվում է կատարել հետևյալ փոփոխությունները.

1. «Հասարակական անվտանգության ապահովում» ծրագիր.

· Հաշվի առնելով ոստիկանության զորքերի առջև ծառացած հրատապ խնդիրների լուծման անհրաժեշտությունը և ֆինանսական միջոցների սղությունը, «Տրանսպորտային նյութեր» 4264 հոդվածով գնումների պլանի «բենզին, ռեգուլյար» գնման առարկայի ձեռքբերման համար հատկացված միջոցները նախատեսվում է նվազեցնել  26.2 մլն. դրամի չափով: 
Միաժամանակ հարկ է նշել, որ նշված ծախսերի գծով ՀՀ պետական բյուջեից ընթացիկ տարվա համար լրացուցիչ ֆինանսական միջոցների պահանջ չի առաջանա:
- «Գույքի եւ սարքավորումենրի վարձակալություն» 4216 հոդվածին` 9.7 մլն. դրամ, որը պայմանավորված է հետևյալ հանգամանքով.

ՀՀ ոստիկանության և «ԱԳՐՈՍՊԱՍԱՐԿՈՒՄ» ԱՄ-ի «ԱՐՏԱՇԱՏԻ ՇՐՋԱՆԱՅԻՆ ՄԻԱՎՈՐՈՒՄ» ԲԲԸ-ի միջև 13.09.2018թ.-ին կնքված անշարժ գույքի վաձակալության պայմանագրի համաձայն 960.0 հազ. դրամ ամսական վարձավճարով ոստիկանության տիրապետմանն է հանձնվել ՀՀ Արարատի մարզի, Արտաշատ քաղաքի, Բուդաղյան փողոցի թիվ 4ա հասցեում գտնվող տարածքը: Նախորդ (2018թ.) տարվա երեք ամիսների վճարումներն ապահովելու համար 4-րդ եռամսյակում ոստիկանության կողմից իրականացվեց միջհոդվածային վերաբաշխում: Սակայն, հաշվի առնելով այն հանգամանքը, որ պայմանագրի կնքման ժամանակ ՀՀ 2019թ. բյուջեն հաստատման փուլում էր և հնարավոր չէր նոր փոփոխություններ ներկայացնել լիազոր մարմին, հետևաբար նշված ծախսային ուղղությամբ միջոցներ չնախատեսվեցին նաև 2019թ.-ի համար: Ըստ այդմ, նշված ծառայությունների ձեռքբերման նպատակով տարեկան կպահանջվի 11.5 մլն. դրամ, սակայն նշված փոփոխությամբ նախատեսվում է 9.7 մլն. դրամ, քանի որ տարբերության` 1.8 մլն. դրամը նախատեսվում է հատկացնել նույն ծախսային ուղղությամբ նախատեսված միջոցների մնացորդից: Հարկ է նշել, որ վերը նշված պայմանագրի գործողության ժամկետը սահմանվել է 01.10.2019թ., սակայն անշարժ գույքի վարձակալության գործընթացը շարունակական է, և ֆինանսական միջոցների նախատեսման արդյունքում հնարավոր կլինի առկա պայմանագրին կից կնքել համաձայնագիր հաջորդող ամիսների համար:
- «Այլ նպաստներ  բյուջեից» 4729 հոդվածին` 5.2 մլն. դրամ, որը ՀՀ կառավարության 22.11.2018թ. թիվ 1321-Ն որոշման պահանջների համաձայն ուղղվում է ՈԶ զինծառայողներին ծառայության վայրում բնակարանով չապահովելու դեպքում այլ բնակելի տարածություն վարձակալելու դիմաց դրամական փոխհատուցումների հատկացմանը: Ընթացիկ տարում սահմանված կարգով ոստիկանության զորքերի կողմից ներկայացվել են թվով 30 զինծառայողների հայտեր, որոնց փոխհատուցման գումարը, ըստ հաշվարկների, կազմում է 23.4 մլն. դրամ (30x65000դր.x12ամիս=23.4 մլն. դրամ, տարբերության 0.3 մլն. դրամը կվճարվի նույն ծախսային ուղղությամբ նախատեսված միջոցների մնացորդից):
Հարկ է նշել, որ 17.9 մլն. դրամը կվերաբաշխվի «Ոստիկանության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» 1158 ծրագրի նույն` «Այլ նպաստներ  բյուջեից» 4729 հոդվածով նախատեսված միջոցներից: 
Ըստ այդմ, նշված հոդվածով ընդամենը ավելացումը կազմում է 23.1 մլն. դրամ:
- «Շենքերի եւ կառույցների ընթացիկ նորոգում եւ պահպանում» 4251 հոդվածին` 3.1 մլն. դրամ, որը պայմանավորված է ՀՀ ոստիկանության զորքերի կաթսայատների վերանորոգումն իրակակնացնելու հանգամանքով: 
Հարկ է նշել, որ ջեռուցման կաթսայատներում առկա են կաթսաների անսարքություններ, ինչի արդյունքում առաջացել է գազի և ջրի արտահոսք: Հետագա կորուստներից խուսափելու և ջեռուցման համակարգերի անխափան աշխատանքներն ապահովելու նպատակով առաջնահերթ է համարվում նշված ծառայությունների ձեռքբերումը:
2. «Ոստիկանության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» ծրագիր.
- 0.5 մլն. դրամն ուղղվում է «Կառավարման մարմինների գործունեության կամ անգործության հետեւանքով առաջացած վնասվածքների կամ վնասների վերականգնում» 4851 հոդվածին, որը պայմանավորված է.

ՀՀ վարչական դատարանի և ընդհանուր իրավասության դատարանների կողմից տրված կատարողական թերթերի համաձայն (ԵՇԴ/3675/02/16 և այլն) ՀՀ ոստիկանության ծառայողների գործողությունները ոչ իրավաչափ ճանաչվելու պահանջով, հօգուտ քաղաքացիների, որպես փոխհատուցման գումար ՀՀ ոստիկանության կողմից ստանձնած պարտավորությունների կատարման նպատակով միջոցներ նախատեսելու անհրաժեշտությամբ:
3. «Ոստիկանության  աշխատողների և նրանց ընտանիքի անդամների առողջության պահպանում» ծրագիր
- 7.7 մլն. դրամն ուղղվում է «Ներքին գործուղումներ» 4221 հոդվածին, որը պայմանավորված է հետևյալով.

ՀՀ կառավարության 09.01.2003թ. թիվ 19-Ն որոշման հավելվածով հաստատված կարգի 4-րդ կետի և ՀՀ ոստիկանության պետի 09.01.2019թ. թիվ 8-Ա հրամանով հաստատված ժամանակացույցի համաձայն, նշված ծախսային ծրագրով ՀՀ ոստիկանության բժշկական վարչության կողմից բուժծառայողները յուրաքանչյուր 2 տարին մեկ անգամ գործուղվում են ՀՀ մարզեր, որտեղ իրականացնում են համակարգի ծառայողների ամբուլատոր եղանակով բուժսպասարկման ծառայությունների մատուցում: Այսպես. ՀՀ մարզեր 13-14 օրով գործուղվում են թվով 4 բուժծառայողներից բաղկացած խումբ (13օր/գիշերավարձ x 12000դրամ x 4անձ x 10մարզ = 6240.0 հազ. դրամ, 14օր/օրապահիկ x 3000դրամ x 4անձ x 10մարզ =1680.0 հազ. դրամ, ընդամենը` 7920.0 հազ. դրամ, տարբերության` 220.0 հազ. դրամը կհատկացվի առկա մնացորդից):
Հարկ է նշել, որ վերջին տարում նշված ծառայությունների իրականացման նպատակով ներքին գործուղումների գծով փաստացի ծախսը կազմել է 7.4 մլն. դրամ:
4. «Անձնագրերի և վիզաների տրամադրում, բնակչության պետական ռեգիստրի միասնական համակարգի վարում» և «Ճանապարհային երթևեկության անվտանգության ապահովում» ծրագրերով «Պարգևատրումներ, դրամական խրախուսումներ և հատուկ վճարներ» 4112 հոդվածով ընթացիկ տարվա համար նախատեսվել է համապատասխանաբար 133.4 մլն. դրամ և 300.1 մլն. դրամ, ընդամենը` 433.5 մլն. դրամ:
Սակայն ՀՀ ոստիկանության պետի 21.03.2019թ. թիվ 3-Լ հրամանով հաստատված հավելվածի 4-րդ կետի համաձայն ՀՀ ոստիկանության անձնագրային և վիզաների վարչության և ճանապարհային ոստիկանության աշխատակիցներին` հաշվի առնելով բյուջետային և արտաբյուջետային միջոցների հաշվին յուրաքանչյուր ամիս հատկացվող հավելումների և լրավճարների արդյունքում ամսական աշխատանքի վարձատրության համեմատաբար բարձր չափերը, պարգևատրման ֆոնդից նշված ծառայությունների ծառայողներին ամսական պարգևատրումներ չեն հատկացվում: Ըստ այդմ, պարգևատրման ֆոնդի գումարների անբավարարվածությամբ պայմանավորված, անհրաժեշտություն է առաջացել նշված գումարները միջծրագրային վերաբաշխմամբ ուղղել «Հասարակական անվտանգության ապահովում» ծրագրին` 373.6 մլն. դրամ և «Ոստիկանության  աշխատողների և նրանց ընտանիքի անդամների առողջության պահպանում» ծրագրին` 60.0 մլն. դրամ
5. «Ոստիկանության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» ծրագրի «Այլ նպաստներ  բյուջեից» 4729 հոդվածով իրականացվող 17.9 մլն. դրամի նվազեցումը, ինչպես վերը նշվեց, ուղղվում է «Հասարակական անվտանգության ապահովում» ծրագրի նույն հոդվածի նույն ծախսային ուղղության` ՈԶ զինծառայողներին ծառայության վայրում բնակարանով չապահովելու դեպքում այլ բնակելի տարածություն վարձակալելու դիմաց դրամական փոխհատուցման ծախսերի իրականացմանը (ՀՀ կառավարության 22.11.2018թ. թիվ 1321-Ն որոշման պահանջների համաձայն): 

2. Կարգավորման նպատակը և բնույթը

Նախագծով նախատեսվում է վերաբաշխում կատարել ՀՀ 2019 թվականի պետական բյուջեում և փոփոխություններ և լրացումներ կատարել ՀՀ կառավարության 2018 թվականի դեկտեմբերի 27-ի N 1515-Ն որոշման մեջ՝ ոստիկանության ստորաբաժանումների (մասնավորապես ոստիկանության զորքերի) բնական գործունեությունն ապահովելու նպատակով:

3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ ոստիկանության կողմից:

4. Ակնկալվող արդյունքը:
Նախագծի ընդունման արդյունքում կապահովվի` ՀՀ ոստիկանության զորքերի զինծառայողներին ծառայության վայրում բնակարանով չապահովելու դեպքում այլ բնակելի տարածություն վարձակալելու դիմաց դրամական փոխհատուցում հատկացնելու, ՈԶ կաթսայատների վերանորոգումն ապահովելու, «Հասարակական անվտանգության ապահովում», «Ոստիկանության  աշխատողների և նրանց ընտանիքի անդամների առողջության պահպանում» ծրագրերով պարգևատրման ֆոնդի չբավարարող գումարները նախատեսելու, բժշկական վարչության բուժծառայողների ՀՀ մարզեր գործուղման ծախսերի հետ կապված հարցերը:   

ՀՀ  ՈՍՏԻԿԱՆՈՒԹՅՈՒՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
ՀՀ   ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ 2019թ. 
	Հաջորդող 3 տարիները 

	
	
	2020թ. 
	2021թ. 
	2022թ. 

	
	Ըստ 2018թ. պետական բյուջեի  


	Փոխու-թյունը 2018թ. պետական բյուջեի  համեմատ
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	X
	X
	X
	X
	X

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	2.2. ՏԻՄ բյուջեի ծախսեր 
	X
	X
	X
	X
	X

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.2. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 
	
	
	
	
	

	4.1. Եկամուտների գնահատում
	
	
	
	
	

	4.2. Ծախսերի գնահատում 
	
	
	
	
	

	5.  Այլ տեղեկություններ (եթե այդպիսիք առկա են) 
	
	
	
	
	


   ՀՀ    ՈՍՏԻԿԱՆՈՒԹՅՈՒՆ
